GERRA AURREKO PROSA: TXOMIN AGIRRE. GERRA ONDOKOA, DIKTADURAN.
TXOMIN AGIRRE

BIOGRAFIA



Domingo Agirre, 1864ko maiatzaren 4an jaio zen Ondarroan (Bizkaia) eta 1920ko urtarrilaren 14an zendu zen Zumaian (Gipuzkoa).



Gasteizen filosofia eta teologia ikasi ondoren, bertako Apaiztegian 1888. urtean apaiztu zen.Lehenik Karrantzara igorririk, gero Zumaiako moja karmeldarren ikastetxeko kapelau izendatu zuten eta bertan eman zuen apaiz bizitzaren parte gehiena. Osasunez ahul eta gaixobera, garrantzizko karguetara iristeko aukerak izan zituen, baina uko egin zien guztiei. Garaiko euskal aldizkarietan esku hartu zuen: Euskal Erria, Euskalzale, Ibaizabal, Euskal-Esnalea, RIEV, Jaungoiko-zale… Hainbat literatur molde landu zituen: eleberria, ipuina, elezaharrak, artikuluak, bidai kronikak, olerkiak, etab. Lan hauei guztiei esker Domingo Agirre euskal idazle klasikoa da gaur egun. Euskaltzain izan zen Akademiaren sorreratik bertatik (1918).

IDAZLANAK,  EZAUGARRIAK ETA ESTILOA

 
Haren obra ezagunenak eleberriak dira, ohitura nobelak, herri ohiturak eta herri-hizkera biltzen dituztenak:
-Auñemendiko Lorea (1898, Bilbo). Hau izan zen lehenengoa; VII. mendean giroturiko eleberri historiko erromantiko honetan kristautasunaren sarrera Euskal Herrian darabil gaitzat. Testuaren helburu didaktikoa da dudarik gabe, eta obraren unibertso literario guztia hiru ardatzen  inguruan mamitzen da: “abertzaletasuna, euskaltzaletasuna, kristautasuna”. Riktrudis gaztea du pertsonaia garrantziskoena, San Amandok konbertitua; Osinbeltz euskaldun jentilarekin ezkondu beharrean, Adabaldo frantses kristauarekin ezkontzen da; gerra sortzen da euskaldunen eta frankoen artean, eta Riktrudis-ek Euskal Herritik alde egin beharra du. Osinbeltzek Adabaldo hiltzen du, baina Riktrudis-ek barkatzen dio eta kristau egiten du. Hasieran atalka argitaratzen hasi zen eleberria dugu hau, N. Villosladaren Amaya y los vascos en el siglo VIII. Obrarekin analogiak baditu.
-Kresala (1906, Durango). Lehenengo ohitura eleberria izan zen. Bertan, Arranondoko (Ondarroa-ko transposizio literarioa, autorearen jaioterria) arrantzaleen bizitzaren ohiturak eta gorabeherak azaltzen ditu, bizkaieraz, errealismoz eta bizitasunez. Eleberriak herritartasuna  defendatu nahi du, tradizioa, zibilizazio modernoaren jazarpenaren aurrean.
-Garoa (1912, Durango), hirugarrena izan zen (lehenik RIEV-en argitaratua, 1907); ohitura eleberri hau ere baina nekazari giroan kokatua, idazle honen lanik ezagunena. Nobela honen jokalekua Oñatiko Uribarri auzoa da, “Zabaleta” baserria. Gipuzkeraz idatzi zuen eleberri hau Agirrek.Bertan, moralki, ideologikoki, linguistikoki eta geografikoki ongi definituak dauden bi munduen aurkezpena egiten du; alde batetik, euskal baserri eta mendiaren mundu idealizatuta, eta bestetik, hiri mundua, birtute moral eta aberrikoz gabea. Ez dago pertsonaien arteko gatazkarik (ez dute eboluzionatzen, beraz pertsonai lauak bezala kalifika daitezke), eta narratzaile subjektibo orojakilea da.
Garoa eta Kresala eleberrietan, benetako euskal tradizioen ereduen bizitza islatzen du Agirrek, batean baserria eta itsasoa bestean. Bietan ideologia katolikoa oso presente dago. Narratzaileak garaiko euskaldunen herri hizkera islatu nahi izanak, Aranaren planteamendu garbizaletik urruntzen du. Agirrek, euskara garbia erabiltzen du, herrikoia eta bizia. Epitetoa eta aditza oso aberatsak. Jakina, bere garai eta girokoa zen; baina haren euskara beti-betikoa: maisu-lana, klasiko bat dugu.
Horietaz gainera, Ni eta ni izenburuko beste eleberri historiko baten zati batzuk argitaratu zituen Euskal-Esnalea-n (1917), baina nobela osoa amaitu aurretik hil zen.
Eleberri mota honen ezaugarri nagusiak honako hauek izango lirateke: pertsonai batzuen bizitzaren narrazioa arlo herrikoiean egiten da, langileria ez da ia inoiz agertzen; gatazka gutxi eta munta gutxikoak edo garrantzirik gabekoak dituen  mundu bat islatzen dute.Hiru ardatz handien inguruan mamitzen den tesi-eleberria da: fedea, abertzaletasuna eta euskaltzaletasuna, narratzaile orojakile  ahalguztidun batek zuzendua eta kontatua.
J.M. Etxeita 
Josetxo (1909) eta Jaioterri maitea (1910) eleberriak ohiturazko eleberrien barnean sartzen dira, hala ere foiletoi nahiz abentura eleberriaren  zenbait osagai ere baditu. Josetxo-ren kasuan, ijitoek lapurtutako haur baten istorioak  kontatzen dira, semeak gorriak ikusi ondoren, bizitzan arrakasta lortu eta bere gurasoak ezagutzeko parada du. Jaioterri maitea-k ere bukaera zoriontsua du, Amerikara egindako emigrazioa da eleberri honen gaia, modu idealizatu batean kontatua.Bi eleberriek badituzte zenbait ezaugarri formal komun: ekintzen errepikapena, nobelen interes puntua txandakatzea, antzekotasun estilistikoak: pertsonaien elkarrizketen tipismoa, neologismoen eskasia eta esaldi laburrak erabiltzea.  
Gerra Zibilaren aurreko ohiturazko eleberrigintzaren ikuspegia osatzeko R.M. Azkueren Ardi galdua (1918), Jean Barbier-en Piarres (1926-29) nobela folkloriko eta kondairazkoa eta Pierre Lhanderen Mirentxu (1914) eta Yolanda (1921) obrak aipatuko ditugu.

Gerra zibilak euskal literaturaren ekoizpenean ondorio suntsitzaileak izan zituen, ondorioak oso dramatikoak izan ziren, eta ez bakarrik hildako edota erbesteratuengatik, baizik eta irabazleen bandoak ezarritako errepresio gogorrarengatik. Garai hartan euskal izenak, eta  hilerrietako lapidetako euskarazko inskripzioak debekatuak izan ziren, garai hartan ere frankismoak zentsura zorrotza ezarri zuen kaleetan, administrazioan, kulturan…. 
EUSKAL ELEBERRI MODERNOA

JON ETXAIDE (1921)Bere lehenengo lanean, Alos-Torrea ( 1950)ean, nobela historiko modernoaren klabeak agertzen dira: legenda kutsua duen herri balada aukeratu izanak, nobela historiko erromantikora hurbiltzen du. Iraganaldira ihes egiteak idealen bila joatearen (idealak bilatzearen ) metafora bezala balio du.
Joanak Joan (1955), Pierre Topet poetaren bizitza kontatzen du. 

Gorrotoa Lege (1964) nobela historikoa hau ere. Etxaideren nobelagintzan lan gorena.


1957. urtean hasten da, Txillardegiren Leturiaren Egunkari Ezkutuarekin

1. Eleberri modernoaren oinarriak
1.1 Elementu ez-literarioak:

· Eleberriaren gaztetasuna

· Unibertsitarioak izatea eta ez apaizak

· Hirikoa izatea (hiri kultura).

· Europako literaturaren berri du.

· Askotan euskaldun berriek idatzia

1.2 Egoera sozio-politikoa dela eta ezaugarriak:

· 1960. urtetik aurrera, gizarte eta ekonomi garapena, industrializazioa areagotu eta hiri kulturaren nagusitasuna (ondorioz, ideia aniztasuna).

· Politika mailan Frankismoaren aurkako borroka, euskal kontzientzia berria sortu duena

1.3  Honek guztiak berrikuntza garrantzitsua dakarkio gure literaturari:

· Gaien aldetik, eleberri existentziala: Leturiaren egunkari ezkutua...

· Teknika aldetik, kontaketa edo narrazio teknikan berrikuntza. Eta honekin Saizarbitoriak: Egunero hasten delako.

TXILLARDEGIREN ELEBERRIAREKIN HASTEN DEN ALDIA ( 1957-1969)

Teknikan ez dago erabateko berritasunik. Txillardegik konta teknika tradizionalak darabiltza. Berrikuntza mundu ikuspegian legoke “ heroe problematikoa” eta gai esistentzialista baten erabileran, europar joera literarioak bezala.


Leturiak degradatutako mundu baten benetako balioak aurkitu nahi ditu. Hauxe da eleberri modernoak sortarazten duen problematika eta aurreko eleberriekin suposatzen duen etena nabaria da. Ohiko konta teknika badarabil ere, azpimarratu behar dugu 1go pertsona narratiboaren erabileraren inportantzia ere, euskal eleberrigintzari dagokionez. Txillardegi, europar eleberrigile esistentzialisten antzera ( Camus, Sartre) eleberria oroitzapen eta aitormen gisa planteatuz, lehen pertsonaz baliatzen da.

TXILLARDEGI:nobela esistentziala (1929-2012)


Bere lehengo lanak, Leturiaren egunkari ezkutuak ( 1957), kontatzeko estilo berri bat ekarri zuen euskal narratibara. Euskal nobelaren lehengo pertsonaia gatazkatsua edo konfliktiboa da, hau da, pertsonaia zorionaren bila ari da eta horren kontzientziak “angustia esistentziala” delakoa sorrarazten dio.


Esistentzialismo honek, nobela lineala erabiltzen du espresabide.
Hirian kokatzea, lehenengo pertsona erabiltzea, pertsonaiaren krisia girotzeko eratutako kontakizuna... gauza hauek guztiak euskal nobelaren berrikuntzaren ardatzat har daitezke.


Peru Leartzako ( 1959)(esistentzialismoa egoera material on edo nabarmen batean. Badirudi nobela hau gaizki irten zitzaiola: egitura arazoak, gaiaren koherentzia arazoak dira kritika-gune nagusiak.


Elsa Scheelen (1969)(angustia, egoera afektibo ezegonkorretan.Egituraren haustura gertatu arren, nobela handizaleagoa da, hobeto pentsatu eta antolatua.


Haizeaz bestaldetik (1976)( aldaketa. Gai esistentzialak nabaritzen badira ere, hauek jorratzeko modua aldatu egin da. Txillardegi nobelaren planteamendu liriko-sinboliko baterantz  doa. Argumentua kasik desagertu egiten da; egitura ez errealistak kontzientziaren jarioari laguntzen dio eta baita kontrajartze kontzeptual zein obraren mezu sinbolikoei ere.



Ardatz narratiboak bi dira:





· Euskal Herriko kostaldetik egindako barne bidaia.





· Testuan behin eta berriz agertzen den itsaso/laku kontrajarpena.


Nobelak kontrajarpena maila sinbolikoraino darama. Nobelaren morfologiak ( 7 kapitulu 7 zatirekin, 7 aldiz 7, eta hasiera eta bukaera bera) nobela zirkularra egiteko asmoa erakusten digu. Gainera, hasiera eta bukaeran “itsaso” hitza erabiltzeak autorearen aukera erakusten du.


Urarekin lotutako bi elementuek ( itsasoa eta lakua), edozein gizakiren bi aukera historikoak adierazten dituzte: otzana eta menperaezina. Bestalde, testua haurtzaroaren berreskurapena bailitzan antolatuta dago.


Testua desioaren eta errealitatearen artean mugitzen da, hilezkortasunaren eta giza-iraunkortasunaren konstatazioaren artean.

JON MIRANDE


Parisen jaio zen, gurasoak euskaldun zuberotarrak zituelarik; hauek, bere artean euskaraz mintzatu arren, sekula ez omen zioten semeari hizkuntza honetan hitz egin. Berak, hala ere, bere kabuz ikasi zuen hogei urte zituenean.


Bere iritzi eta jokabide politiko, moral eta erlijiosoak zirela eta, hegoaldeko euskaldun gehienek -Euskaltzaindiak berak ere bai- bazterturik zuten. Hala ere, batzuek ( Jon Etxaide eta Txomin Peillen, besteak beste), ulertu egin zuten, lagun mina zutelarik.


Ulertua ez izateak irakurlegoa galtzea eraman zuen, azken urteetan keltar hizkuntzez idazten zuela.


1972an hil zen, dirudienez bere buruaz beste eginik.


Haur besoetakoa (1970). Eleberria.


Euskal prosan bide berriak urratzen ihardun bazuen ere, idazle handi honen lana ez da oraintsura arte bere mailaren arabera baloratua izan.


Mirande, aurreko prosaren moldeak apurtzen zituen arren, ez zetorren bat molde berriekin ere. Aitzitik, “Literatura Konprometitua” gaitzetsirik, bakarti abiatu zen “literatura hutsaren bidetik, balio handiko emaitza lortuz.


Haur besoetakoa bere nobela bakarrak, 1956-57an idatzia izan arren, 1970era arte ez zuen argirik ikusiko, gorago aipatu dugun gizartearen autorearekiko gutxiestea zela eta. Hizkuntza landu, aberats, poetiko batez emana, egitura gardeneko eleberri hau maisulantzat har dezakegu.


Miranderen prosaren lirikotasunak, dotoretasunak eta lexiko aberats agortezinak bere prosa behin eta berriro irakurtzera bultzatzen gaituzte, poema solteak balira bezala.
Prosa azken hamarkadetan: 

1970. hamarkada: abangoardiaren inguruan 

Esperimentalismoak markatu zuen 70. hamarkadako narratiba. 
Ramon Saizarbitoria ( Donostia 1944 -  )

Soziologoa da ikasketaz. SIIS Dokumentazio eta Ikerketa zentruko zuzendari lanetan ibili zen. Liburu asko argitaratu ditu Gizarte Zerbitzuen esparru honetan. Bestaldetik, bere ibilbide profesionalaren gorazarre gisa, Eusko Jaurlaritzaren I. Sustatu saria eskuratu zuen 1994an.

XX. mendeko 60ko urteetatik aurrera euskal hedabide gehienetan hartu du parte. 
1967an Lur argitaletxea sortu zuen beste idazle batzuekin batera, eta geroago, 70eko hamarkadan Oh Euzkadi Literatur aldizkaria.

Txillardegik eta Ramon Saizarbitoriak euskal nobela modernoaren oinarriak finkatuak zituzten, baina oso modu ezberdinean.

1969an kaleraturiko Egunero hasten delako-n jada antzeman zitekeen Saizarbitoriak gerora hartuko zuen bidea, hau da, kontakizunak planoka antolatzea. Horren adibide dira Ehun metro (1976) eta Ene Jesus (1976), Nouveau Roman teknika jarraituz osaturikoa lehena eta 60ko estrukturalisten eragin nabarmenekoa bigarrena. Poliziarengandik ihesi doan ETAko kide batek egindako azken ehun metroak azaltzeko, lehen eta bigarren ahotsak neutroagoa den hirugarren batekin tartekatuko ditu Ehun metro-n. Leku eta denborazko planoak uneoro aldatzen dira ihesaren kronikari protagonistaren haurtzaroko pasarteak zein gertaeraren lekuko izango den bigarren pertsonaia baten gorabeherak gaineratuz. Erritmoa bera batzuetan bizi-bizia da; bestetan, arras motela. Ene Jesus-en, berriz, pertsonaia nagusia ohean da, hiltzeko zain. Ez aspertzeko istorioak asmatzen ahaleginduko da, baina ezinezkoa izango zaio hari koherente bat jarraitzea, eta, azkenean, istorio guztiak nahastu egingo ditu jario ulertezina osatuz. 

 
Patri Urkizu
Sekulorum sekulotan (1975) Hura genuke euskal nobela abangoardista eta esperimentalaren lehen fruituetako bat. Kontakizun osoan ez zegoen ez komarik ezta punturik ere; kronologia bera ez zuen errespetatzen diskurtso anabas hark.

Arantxa Urretabizkaiaren Zergatik Panpox (1975). Lagunak alde egin ondoren, emakume batek bere umearekin bizi ohi duen egun arrunt bat kontatzen du nobelak. 
1980. hamarkada: errealismoa eta fantasia 

80. hamarkadan gertaera franko jazoko ziren euskal letren munduan. Aurreko hamarraldia abangoardiak eta esperimentalismoak markatu bazuten, garai honetan idazleek errealitateari gerturatzeko zuten beharra nagusituko zen. Gerturatze hura, baina, hainbat modutan garatuko zen. 
Joan Mari Irigoien Aranberri   ( Altza  1948 -  ) 

Ingeniaritzako ikasketak egin zituen baina ez da lanbide horretan sekula jardun. Ikastoletan irakasle lanetan aritua, baita ETBrentzako hamaika eta hamaika pelikula itzultzen eta egokitzen. Gaztaroan Venenuelara joan zen; aurretik Sanse taldeko futbolaria izan zen. Venezuelatik itzuli ondoren Egin egunkarian aritu zen zuzentzaile gisa. 

Bere gaztaroan Hego Amerikara egin zituen bidaiak zirela eta Sábato, Garcia Marquez, Benedetti edo Vargas Llosaren literaturarekin egin zuen topo.

Oilarraren promesa, 1980. Nobela honetan, Azpil izeneko herri mitiko baten sorkuntza kontatzen du, 1830.garren urtetik; frankismoaren aurkako alegatua. Poliedroaren hostoak, 1983; Udazkenaren balkoitik, 1987; Babilonia, 1989; Consummatum est, 1993. Hegoamerikako errealismo magikotik abiatu zen bere nobelak osatzeko orduan. Haietan, tradizioa oinarri duen Euskal Herriak (zuzentasunaren isla) mundu erdaldun fedebakoarekin (gaizkia) harremanetan jartzerakoan sortuko diren gatazkak islatuko zituen. Kontakizunek, Gabriel García Marquezen Cien años de soledad-en bezala, hainbat belaunaldiren ikuspegia eskaintzen zuten mundu idilikoaren bilakaera hobeto azaldu nahian.

 Anjel Lertxundi ( Orio 1948 -   )

Andu baserrian jaio zen eta hortik datorkio Andu ezizena. Donostiako Apaiztegian egin zituen ikasketak. Magisteritza (Donostian) eta Filosofia eta Letrak lizentziatura (Erroma eta Valentzia) ditu.

Marquezen eragina soma zitekeen Hamaseigarrenean, aidanez (1983) nobelan, haren Crónica de una muerte anunciada obrarena, hain zuzen. Orioko idazleak, ordea, Irigoienen ikuspegi idilikoarekin apurtuko zuen, baserri giro hertsi eta zurrunean bizitzera kondenaturik dagoen emakume baten bakardadeaz mintzatuko baitzen. 
Bernardo Atxaga ( Asteasu 1951 -  )
Joseba Irazu Garmendiaren goitizena da. Ekonomia Zientzietan lizentziatu zen. Euskara irakaslea, irratiko gidoilaria, liburu-saltzailea eta ekonomilaria izan zen, laurogeiko hamarkadaren hasiera aldera, literaturari bete-betean ekin zion arte.

Bi anai (1985) Atxagak baserri munduaren errealitate gordina agertuko zuen, baina batera, tragediaren nondik norakoak azalduko zituzten lau animalien ahotsak agertuko ziren.
Hamarkada amaiera iristear zela, behin gehiago, Atxagak hautsak harrotuko zituen. 1988an argitaraturiko Obabakoak ipuin bildumak zur eta lur utzi zituen irakurleak zein kritika, eta urte bete beranduago Espainiako Sari Nazionala jasoko zuen. 1982ko Irun Hiria saria irabazi zuen Camilo Lizardi erretorearen etxean aurkitutako gutunaren azalpena ipuinean agertu zen lehen aldiz Obaba geografia literarioa, eta kokaleku fantastiko horrek batasun tematikoa eman zien zenbait ipuini, hala nola, Sugeak txoriari begiratzen dionean (1984), Bi letter jaso nituen oso denbora gutxian (1984), eta aipatu Bi anai zein Obabakoak-i.

Pako Aristi

Krudeltasuna nagusi da Pako Aristiren trilogian (Kcappo, tempo di tremolo, 1985; Irene, tempo di adaggio, 1987; Krisalida, 1990) non intzestua, bortxaketak, hilketak zein sexu harreman basatiak kontatuko ziren. 
Xabier Gereño

Polizia-nobela landu zuten batik bat. Hiltzaile baten bila, 1971; Espioitza, 1977; Gudari bat, 1977
90. hamarkada: inguruari begira 

Atxaga

90. hamarkadatik iritsita, Atxagak eta bere moduan gainerako idazleek ere, errealismo gordinera salto egin zuten. Bere kasuan, Behi baten memoriak (1991) har daiteke bi ibilbideen arteko lokarri bezala, nobela hartan fantastikotasun ukitu batzuk antzeman bazitezkeen ere (berbetan dakien behi bat da protagonista nagusia), testuingurua bera (Espainiako Gerra Zibila) erabat erreala baitzen. Haren ostean etorriko ziren Gizona bere bakardadean (1993) eta Zeru horiek (1995) euskal gatazkarekin zerikusia zuten pertsonaiak aurkeztuko zituen. Batean zein bestean, gizakiaren eta haren bakardadearen inguruan aritu zen Asteasuko idazlea. 

Anjel Lertxundi

 Anjel Lertxundiri dagokionez, Carla-rekin (1989) narratiba aro baten amaiera eta hurrengoaren hasiera markatu zuen. Ordura arte, Hegoamerikako estiloei begira egon bazen, aipatu nobelatik aurrera Europako tradizioan murgilduko zen Oriokoa, eta lehen emaitza nabaria Kapitain frakasa (1991), Graham Greenen estilo poliziakoa gogora ekarri zuen nobela izan zen. Jarraian argitaratu zituen lanetan Europako ahozko eta idatzizko tradizioan murgildu zen erabat, hilezkortasuna, deabrua zein heriotza bezalako gaien irakurketa modernoa eta eguneratua aurkezteko. Otto Pette (1994), Azkenaz beste (1996), Piztiaren izena (1995), Letrak kalekantoitik (1996) eta Argizariaren egunak (1998). Zorion perfektua (2003) dugu idazlearen azkeneko obra, aurrekoekin konparaturik estilo zein gai aldetik berritasunez betea. Bertan, gaztaroan atentatu baten lekuko izan zen emakume batek gertaeraren eguna ekarri du gogora. 

Ramon Saizarbitoria

19 urteko isiltasunaren ostean, Ramon Saizarbitoriak Hamaika pauso (1995) kaleratuko zuen. Hamaika pauso Saizarbitoriaren belaunaldiaren erretratua dela idatzi du batek baino gehiagok; bertan, Iñaki Abaitua protagonista Daniel Zabalegik (Angel Otaegi ETAko kidea) 1975ean jasandako fusilatzeari buruzko nobela idatzi zuen. Baina kontakizunak aurrera egin ahala, bi pertsonaien biografiak gurutzatuko dira. Bihotz bi. Gerrako kronikak (1996) eleberrian idazleak gerra bi ekarriko zituen gogora, Gerra Zibila batetik eta bikoteen arteko gerra bestetik. Gorde nazazu lurpean-en (2000), Egilearen betiko obsesioak agertuko ziren haietan ere: Gerra Zibila, gizon eta emakumeen arteko komunikazio arazoak eta idazketaren gaineko hausnarketa. 

